
॥ કાલિકાસ્તોત્રમ્॥

॥ કાલિકાસ્તોત્રમ્॥
શ્રીગણેશાય નમઃ॥
દધન્નૈરન્તર્યાદપિ મલિનચર્યાં સપદિ યત્
સપર્યાં પશ્યન્સન્ વિશતુ સુરપુર્યાં નરપશુઃ ।
ભટાન્વર્યાન્ વીર્યાસમહરદસૂર્યાન્ સમિતિ યા
જગદ્ધુર્યા કાલી મમ મનસિ કુર્યાન્નિવસતિમ્॥ ૧॥
લસન્નાસામુક્તા નિજચરણભક્તાવનવિધૌ
સમુદ્યુક્તા રક્તામ્બુરુહદૃગલક્તાધરપુટા ।
અપિ વ્યક્તાઽવ્યક્તાયમનિયમસક્તાશયશયા
જગદ્ધુર્યા કાલી મમ મનસિ કુર્યાન્નિવસતિમ્॥ ૨॥
રણત્સન્મઞ્જીરા ખલદમનધીરાઽતિરુચિર-
સ્ફુરદ્વિદ્યુચ્ચીરા સુજનઝષનીરાયિતતનુઃ ।
વિરાજત્કોટીરા વિમલતરહીરા ભરણભૃત્
જગદ્ધુર્યા કાલી મમ૦॥ ૩॥
વસાના કૌશેયં કમલનયના ચન્દ્રવદના
દધાના કારુણ્યં વિપુલજઘના કુન્દરદના  ।
પુનાના પાપાદ્યા સપદિ વિધુનાના ભવભયં
જગદ્ધુર્યા કાલી મમ૦॥ ૪॥
રધૂત્તંસપ્રેક્ષારણરણિકયા મેરુશિખરાત્
સમાગાદ્યા રાગાજ્ઝટિતિ યમુનાગાધિપમસૌ ।
નગાદીશપ્રેષ્ઠા નગપતિસુતા નિર્જરનુતા
જગદ્ધુર્યા કાલી મમ મનસિ-॥ ૫॥
વિલસન્નવરત્નમાલિકા કુટિલશ્યામલકુન્તલાલિકા  ।
નવકુઙ્કુમભવ્યભાલિકાઽવતુ  સા માં સુખકૃદ્ધિ  કાલિકા॥ ૬॥
યમુનાચલદ્દમુના દુઃખદવસ્ય દેહિનામ્ ।
અમુના યદિ વીક્ષિતા સકૃચ્છમુ નાનાવિધમાતનોત્યહો॥ ૭॥
અનુભૂતિ સતીપ્રાણપરિત્રાણપરાયણા ।
દેવૈઃ કૃતસપર્યા સા કાલી કુર્યાચ્છુભાનિ  નઃ॥ ૮॥

॥ કાલિકાસ્તોત્રમ્॥

ય ઇદં કાલિકાસ્તોત્રં પઠેત્તુ પ્રયતઃ શુચિઃ ।
દેવીસાયુજ્યભુક્ ચેહ સર્વાન્કામાનવાપ્નુયાત્॥ ૯॥
ઇતિ કાલિકાસ્તોત્રં સમ્પૂર્ણમ્॥

